
Қазақстан Республикасы Парламенті 
Мәжілісінің депутаттарына,   

«AMANAT» партиясы фракциясының 
және «Ақ жол» Қазақстан 
Демократиялық партиясы 

фракциясының мүшелеріне 
 
2022 жылғы 23 қарашадағы № ДС-337  
  
 

Құрметті депутаттар! 
  

Жайық өзеніндегі түбін тереңдету жұмыстарын қаржыландыруға қатысты 
сауалдарыңызды қарап, мынаны хабарлаймын. 

Қазақстан Республикасы Экология, геология және табиғи ресурстар 
министрлігінің ақпараты бойынша Атырау облысында 2018 – 2021 жылдары 
жалпы ұзындығы 194 км болатын балық аулау арналарын тереңдету және 
кеңейту арқылы Жайық және Қиғаш өзендерінің сулылығын арттыру және 
гидрологиялық режимін жақсарту бойынша жобалар іске асырылды. 

Ағымдағы жылы осыған ұқсас жұмыстар жалпы ұзындығы 32 км болатын 
басқа балық аулау арналарында жүргізілді. Бұдан басқа, 2023 жылы жалпы 
ұзындығы 39 км болатын тереңдету жұмыстарын жалғастыру үшін 3 млрд. теңге 
қарастырылған. 

Осылайша, уәкілетті органдар жыныстық жетілген балықтардың 
уылдырық шашатын жерлерге қоныс аударуы үшін қолайлы жағдайлар жасау 
жөнінде тиісті шаралар қабылдануда.   

Салалық уәкілетті орган ағымдағы жылғы қыркүйекте  Жайық өзеніндегі 
кеме қатынасы су жолдарындағы түбін тереңдету жұмыстарына Үкімет 
резервінен қаражат бөлу мәселесін өзендегі мұздың қатуына және ағымдағы 
жылдың соңына дейін қаражатты игеру мүмкін еместігіне байланысты орынсыз 
деп  таныды. 

Осыған байланысты, Қазақстан Республикасы Индустрия және 
инфрақұрылымдық даму министрлігі келесі жылы түбін тереңдету жұмыстарын 
қаржыландыруға бюджеттік өтінім дайындады, ол белгіленген тәртіппен  
2023 жылға арналған республикалық бюджетті бірінші нақтылау шеңберінде 
қаралатын болады. 

